ИЗВЕШТАЈ ЗА ПРОЦЕНКА НА ВЛИЈАНИЕТО НА РЕГУЛАТИВАТА

	Назив на министерство:
	Министерство за култура

	Назив на предлогот на закон:
	Закон за изменување и дополнување на Законот за музеите


	Одговорно лице и контакт информации:
	Фросина Ѓоршовска, советник за следење на нормативни работи, во Одделението за нормативни работи
кон. тел. 02-3240-532

	Вид на Извештај
	 FORMCHECKBOX 
Нацрт

 FORMCHECKBOX 
 Предлог 

	Обврската за подготовка на предлогот на закон произлегува од:
	 FORMCHECKBOX 
Годишната програма за работа на Владата на Република

      Македонија
 FORMCHECKBOX 
НПАА

 FORMCHECKBOX 
Заклучок на Владата на Република Македонија
 FORMCHECKBOX 
Друго _____________________________________

	Поврзаност со Директивите на ЕУ
	/

	Дали нацрт извештајот содржи информации согласно прописите кои се однесуваат на класифицираните информации 
	 FORMCHECKBOX 
Да

 FORMCHECKBOX 
Не

	Датум на објавување на нацрт Извештајот на ЕНЕР:
	13.03.2015 година

	Датум на доставување на нацрт Извештајот до Министерството за информатичко општество и администрација:
	23.3.2015 година

	Датум на добивање на мислењето од Министерството за информатичко општество и администрација:
	

	Рок за доставување на предлогот на закон до Генералниот секретаријат  
	27.  03. 2015 година


1.
Опис на состојбите во областа и дефинирање на проблемот

1.1 Опис на состојбите 
Со Законот за музеите („Службен весник на Република Македонија” бр. 66/04, 89/08, 116/10 и 51/11), се уредуваат условите и начинот на работа на музеите, вршењето на дејноста на музеите, основањето, видовите на музеи, организацијата, координацијата, стручните звања, надзорот и други прашања што се од значење за вршење на дејноста на музеите во Република Македонија. 
Законот за музеите е донесен на 15 септември 2004 година и со неговото донесување материјата за музејското работење се усогласи со стандардите на европското законодавство, но почитувајќи ги карактеристиките и особеностите на Република Македонија во областа на музејската дејност.

Во меѓувреме овој Закон e трипати менуван и дополнуван и тоа заради негово усогласување со други системски прописи: со Законот за прекршоците и тоа во однос на висината на пропишаните глоби и со Законот за општата управна постапка, заради воведување на начелото „молчењето е одобрување“.
Министерството за култура во изминатиот период направи анализа на законските решенија утврдени во Законот за музеите и спроведе компаративна анализа, при што се утврди дека Законот е усогласен со европските стандарди, но дека се пројавуваат одредени слабости во дефинирањето на одредени поими, слабости во мерките за заштита и чување на музејскиот материјал и музејските предмети.

Воедно,  Законот за музеите е нормативно  тесно поврзан со Законот за заштита на културното наследство. Со Законот за заштита на културното наследство, како матичен, односно системски пропис за дејностите за заштита и за користење на културното наследство, се регулирани прашањата кои се заеднички за повеќе сродни или различни видови културно наследство, а оттука и за музејските предмети како движно културно наследство.

Собрнието на Република Македонија на седницата одржана на 29 декември 2014 година го донесе Законот за изменување и дополнување на Законот за заштита на културното наследство („Службен весник на Република Македонија“ бр. 199/14), со кој меѓу другото се изврши изменување на одредбите кои се однесуваат на стекнувањето со стручни звања во областа на непосредната заштита, особено во однос на постапката и условите за избор и реизбор во изборните стручни звања.

Во Националната стратегија  за развој на културата за периодот 2013-2017 („Службен весник на Република Македонија“ бр. 15/13), предвидено е донесување на законска регулатива за стручна процена на оргиналноста, естетската и културната вредност на уметничките и на другите предмети. Со цел за реализација на Националната стратегија Министерството за култура во изминатиот период одржа два состанока, на кои присуствуваа претставници од музеи и други установи за заштита на културно наследство, од уметнички (продажни) галерии, од Управата за заштита на културното наследство и од Министерството за култура, при што предмет на дискусија беа прашањата: кој и каков начин ќе ја врши процената на пазарната вредност на уметничките дела за потребите на заинтересирани лица и кој и во која постапка ќе издава сертификат за оригиналноста на уметничките дела. 

1.2 Причини за проблемите кои се предмет на разгледување 
Од досегашното искуство на применување на Законот, како и од направените анализи и консултации со надлежните установи и со другите засегнати субјекти во областа на музејската дејност, се наметна потребата за негова измена и дополнување заради надминување на слабости во дефинирањето на одредени поими, усогласување на одредбите од Законот со Законот за заштита на културното наследство, но и пропишување на одредени нормативни основи за подобра заштита на музејските предмети и музејскиот материјал.
Причини за проблемите кои е потребно да се надминат се следниве:
1. Потреба од усогласување на Законот со постојната мрежа на музејски установи.
Имено, со Одлука на Владата на Република Македонија („Службен весник на Република Македонија“ бр. 94/10), е формирана нова Национална установа „Археолошки музеј на Македонија“ - Скопје, со што Националната установа „Музеј на Македонија“ - Скопје престана да биде матична установа за археолошкото културно наследство. Од друга стана пак, Музејот на современата уметност во Скопје располага со богата меѓународна и национална збирка на дела од  модерната современа ликовна  уметност поради што се утврди дека истиот треба да има статус на матичен музеј за дела од современата ликовна уметност. 
Оттука, со Предлог - законот се изврши ново утврдување на надлежните матични установи за заштита на движното културно наследство, според видот на предметите.

2. Со Законот за музеите се регулирани и прашањата кои се однесуваат на поедини сегменти од вршењето на музејската дејност како што се и прибавувањето на музејскиот материјал и музејските предмети, чувањето на музејските предмети и ревизијата на музејските предмети.

Оттука, со Предлог – Законот за изменување и дополнување на Законот за музеите, а со цел за поголема и поефикасна заштита на движното културно наследство се пропиша обврска музејот да изврши претходна проверка на потеклото на музејскиот материјал и музејските предмети, како и да обезбеди доказ за сопственоста на предметот и изјава заверена кај нотар, се пропишаа нормативни основи за спроведување на превентивна и трајна заштита на музејскиот материјал и музејските предмети, преку точно дефинирање што опфаќа превентивната, а што трајната заштита на  музејскиот материјал и музејските предмети. Со Предлог – законот се утрвди дека ревизијата се врши како редовна и вонредна, при што редовната се врши на пет години, а вонредната во случаи кои ги утврдува Законот, а наместо начинот на ревизијата да се определува со статутот или друг општ акт на музејот (како што беше досега регулирано со Законот за музеите), се даде законски основ материјата за начинот на вршењето на ревизијата на музејските предмети да се регулира со подзаконски акт донесен од страна на министерот за култура.

3. Имајќи предвид дека со донесувањето на Законот за издавачката дејност („Службен весник на Република Македонија“ бр. 199/14), поголемиот дел од одредбите од Законот за задолжителниот примерок („Службен весник на Република Македонија” бр. 11/94; 92/08 и 47/11),  престанаа да важат, а со Законот за заштита на културното наследство е уредено дека задолжителниот примерок е ex lege значајно културно наследство, се наметна потребата Законот за задолжителен примерок да престане да важи, а во Законот за музеите да се пропише нов член со кој ќе се утврди дека заради заштита, чување и користење на државните пари како задолжителен примерок, Народната банка на Република Македонија да доставува три идентични примероци од секоја нова државна пара (банкота и монета) на Националната установа –„Археолошки музеј на Македонија“-Скопје, пред нејзиното пуштање во промет.
4. Владата на Република Македонија, имајќи ги предвид анализите кои беа доставени од страна на Министерството за култура, донесе Заклучок со кој го задолжи Министерството за култура во Законот за изменување и дополнување на Законот за музеите да се регулира постапката за давање на стручно мислење за процена на оригиналноста на уметничките дела и другите предмети.

Оттука, се наметна потребата во Законот за музеите да се утврди  постапката за давање на мислење за стручна процена на оригиналноста на уметничките и другите предмети, надлежните установи за негово издавање, рокот за издавање на мислењето, содржината на мислењето, како и други прашања со кои ќе се ругулира оваа постапка.
5. Анализата на Законот за музеите покажа дека, иако со законски основ, национален совет за музеите никогаш не беше формиран. Од друга страна пак, со Законот за  заштита на културното наследство е утврдено дека заради следење, остварување и унапредување на заштитата и користењето на културното наследство се основа Национален совет за културното наследство како советодавно и координативно тело на Владата на Република Македонија. Со Законот за изменување и дополнување на Законот за заштита на културното наследство („Службен весник на Република Македонија” бр. 199/14), меѓу другото му се додаде и нова надлежност, односно да може да формира и посебни одбори за недвижно, движно и нематеријално културно наследство. Оттука потребно е од Законот за музеите да бидат избришани одредбите кои се однесуваат на националниот совет за музеите.
6. Со цел за усогласување со одредбите од Законот за заштита на културното наследство, со Предлог - законот се изменија одредбите кои се однесуваат на неизобрните и изборните стручни звања во музејската дејност. Односно, се пропишаа посебните услови за избор, односно реизбор во изборни стручни звања, се утврди дека за стекнување на изборното стручно звање виш кустос, потребно е покрај другите услови, да се полага и стручен испит, а за изборното стручно звање кустос советник, покрај работното искуство да утврди дека е потребно да се има и соодветен стручен придонес во работите од музејската дејност, а воедно и  се пропиша постапката за стекнување на изборните стручни звања. 
2. 
Цели на предлог регулативата
Целта на предложениот Закон е унапредување на работата на музеите преку подобрување на нормативната рамка за вршење на музејската дејност, надминување на актуелни проблеми во вршењето на музејската дејност, како и усогласување на одредбите на Законот за музеите со Законот за заштита на културното наследство во делот на одредбите со кои се регулирани постапката и условите за стекнување на изборни и неизборни завања.
3.
Можни решенија (опции)
3.1 Опис на решението „не прави ништо“  

Со оваа опција не се решава проблематиката од оваа област,  затоа што нема да допринесе до надминување на актуелните слабости во вршењето на музејската дејност, законот ќе остане неусогласен со домашните и со меѓународните  правни акти, а одредени поими и дефиниции ќе останат не презицирани.
3.2 Опис на можните решенија (опции) за решавање на проблемот

3.2.1. Донесување на Закон за изменување и дополнување на Законот за библиотеките 
Со донесувањето на Закон за изменување и дополнување на Законот за музеите ќе се изврши терминолошко усогласување со домашни и меѓународни правни акти, ќе се прецизираат одредени дефиниции и ќе се надминат одредени слабости во вршењето на музејската дејност.

Можни позитивни и негативни влијанија од секоја од опциите:
4.1
Економски влијанија
Опција 1 – нема влијанија.
Опција  2 - Со донесување на Предлог законот за изменување и дополнување на Законот за музеите ќе се придонесе кон унапредување на состојбите и унапредување на музејската дејност. 
4.2
Фискални влијанија
Опција 1 – нема влијанија

Опција 2 – Одредбите од Предлог - законот не создаваат финансиски влијанија врз Буџетот на Република Македонија и другите јавни финансиски средства, надвор од средствата утврдени во Буџетот на Република Македонија наменети за музејската дејност. 
4.3
Социјални влијанија 

Опција 1 – нема влијанија

Опција 2 – Донесувањето на Предлог - законот за изменување и дополнување на Законот за музеите ќе допринесе за подобрување на состојбите во оваа област.
4.4
Влијанија врз животната средина 

Опција 1 – нема влијанија

Опција  2 – нема влијанија
4.5
Административни влијанија и трошоци 
а) трошоци за спроведување
Предлог – законот за изменување и дополнување на Законот за музеите нема да предизвика административни трошоци за неговото спроведување.
б) трошоци за почитување на регулативата
Предлог – законот за изменување и дополнување на Законот за музеите нема да предизвика административни трошоци за почитување на регулативата.

5.
Консултации
5.1 Засегнати страни и начин на вклучување
По Предлог - законот  за изменување и дополнување на Законот за музеите се извршија  консултации со следниве засегнати страни:

- Стручни здруженија од оваа област, установи кои вршат музејска дејност и други релевантни субјекти.
Засегнатите страни беа вклучени во подготовката на Предлог законот за изменување и дополнување на Законот за музеите преку:

-  доставување на предлог законот на мислење, 
- објава на предлог законот на www.ener.gov.mk.

Воедно, за подготовка на Предлог – законот беше формирани и работна група која работеше на текстот на Предлог законот, а беше организирана и јавна расправа на18. 03.2015 година во просториите на Министерството за култура.
5.2 Преглед на добиените и вградените мислења 

По предлог - законот добиени се мислења од:

· Националната установа за управување со археолошкиот локалитет „Стоби“ Градско и

· Локалната установа Музеј на град Кратово;

Дел од забелешките од овие установи се соодветно вградени во текстот на Предлог – законот за изменување и дополнување на Законот за музеите.
5.3 Мислењата кои не биле земени предвид и зошто
Од наведените мислења не беа земени в предвид следниве забелешки:

· Забелешки на Националната установа за управување со археолошкиот локалитет „Стоби“ Градско:
Во законот да се дефинира и категорија „Студиски материјал“. Оваа забелешка е прифатлива, но оваа материја ќе биде дефинирана во Правилникот за археолошките истражувања.
Забелешките кои се однесуваа на условите за избор и реизбор во стручни звања не беа прифатливи.


Останатите забелешки се соодветно вградени во текстот на Предлог – законот.

· Забелешки од Локалната установа  Музеј на град Кратово

Музејот Кратово достави забелешка во Законот да се внетне поимник, но оваа забелешка е неприфатлива бидејќи станува збор за мал закон во кој поимите се дефинирани. Забелешката за воведување одредба со која ќе се воспостави надомест за пристап до музејските предмети чија висина ќе ја утврди Управниот одбор на установата е неприфатлива. И Музејот на град Кратово имашезабелешки на во однос на одредбите со кои се регулирани изборните звања, кои не беа прифатливи.
6. 
Заклучоци и препорачано решение
6.1
Споредбен преглед на позитивните и негативните влијанија на можните решенија (опции)
Доколку се споредат предложени опции Опцијата 2 е прифатлива опција бидејќи ќе придонесе кон унапредување на состојбите од областа на музејската дејност.
6.2
Ризици во спроведувањето и примената на секое од можните решенија 
Ризик претставува доколку установите не ги спроведуваат и не ги применуваат одредбите од законот.

6.3
Препорачано решение со образложение
Утврдување на Законот за изменување и дополнување на Законот за музеите.

Со донесувањето на Предлог - законот ќе се придонесе за унапредување и развој на музејската дејност во Република Македонија и за надминување на актуелни проблеми во вршењето на музејската дејност.
7.
Спроведување на препорачаното решение
7.1
Потреба од менување на закони и подзаконска регулатива во областа или други сродни области
Донесувањето на Предлог – законот не предизвикува потреба од менување на други закони во областа или други сродни области.
7.2 Потребни подзаконски акти и рок за нивно донесување:
За спроведување на предложените измени на Законот за музеите, потребно е донесување на следниве подзаконски акти:

· Акт со кој ќе се пропиши формата и содржина на образецот на  барањето за добивање мислење за стручна процена на оригиналноста на уметничките и другите предмети; 

- Акт со кој ќе се пропише заштита и чување на музејскиот материјал и музејските предмети;
· Акт со кој ќе се пропише начинот на вршење на ревизија на музејските предмети; и 
· Акт со кој ќе се утврдува соодветноста на видот на образованието и описот на стручните звања во областа на музејската дејност, програмата за полагање на стручниот испит и начинот на утврдување на бодовите за избор, односно реизбор во стручните звања.
Подзаконските акти  ќе се донесат во рок од од шест месеци од денот на влегувањето во сила на  законот.             
8.
Следење и евалуација
8.1 
Начин на следење на спроведувањето
Спроведувањето на одредбите од Законот, пред се е во надлежност на јавните установи од областа на музејската дејност,  Управата за заштита на културнто наследство, Министерството за култура.
8.2
Евалуација на ефектите од предлогот на закон и рокови 
Евалуацијата на ефектите од Предлог-законот ќе се врши согласно со Методологијата за оцена на спреоведувањето на регулативата.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:    12.03.2015 година






                                Државен секретар,









       Behixhudin Shehabi
           Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____.03.2015 година                                                ______________________                                                     
                                                                                      Министер за култура

                                                                              д-р Елизабета Канческа Милевска

